
# Text

mahakavisriksemendrakrtah caturvargasamgrahah |

prathamah paricchedah |

satyaskandhas tarunakarunaputapiyusasiktah ksanticchayah
subhamatilatalamkrtah silamulah |
bhuyat sattvaprasavavilasatpallavah punyabhajam dharmah
prodyatkusalakusumah sriphalo mangalaya || CVSam_1.1



upadesaya sisyanam samtosaya manisinam |
ksemendrena nijaslokaih kriyate vargasamgrahah || CVSam_1.2

dharmah sarma paratra ceha ca nrnam dharmo 'ndhakare ravih
sarvapatprasamaksamah sumanasam dharmabhidhano nidhih |
dharmo bandhur abandhave prthupathe dharmah suhrn niscalah
samsarorumarusthale suratarur nasty eva dharmat parah || CVSam_1.3

karne dharmakatha mukhe paricitam dharmabhiramam vacas citte
dharmamanorathah pranayini sarvatra dharmasthitih |
kaye dharmamayi kriya parikarah so 'yam subhapraptaye kalpapayapade
'py upaplavalavair asprstavelaphalah || CVSam_1.4

nindyam janma pramohasthirataratamasam yan manusyatvahinam buddhya
hino manusyah subhaphalavikalas tulyacestah pasunam |
buddhih pandityahina bhramati sadasatos tattvacarcavicare
pandityam dharmahinam sukasadrsagiram nisphalaklesam eva ||
CVSam_1.5

pandityam yan madandhanam parotkarsavinasanam |
matsaryapamsupurena matangasnanam eva tat || CVSam_1.6

tatprajñatvam harati vimalam yena silam na kamas taddhiratvam
prasamavasatam yanti yenendriyani |
tadvaidagdhyam bhuvanajayini vañcyate yena maya tatpandityam
bhavaparibhavah santim ayati yena || CVSam_1.7

andhah sa eva srutavarjito yah sathah sa evarthinirarthako yah |
mrtah sa evasti yaso na yasya dharme na dhir yasya sa eva socyah ||
CVSam_1.8

hitam na kimcid vihitam parasya dattam na vittam na ca satyam uktam |
yasmin dine nisphalatam prayatam ayuh sa kalah paridevanasya ||
CVSam_1.9

na danatulyam dhanam anyad asti na satyatulyam vratam anyad asti |
na sitatulyam subham anyad asti na ksantitulyam hitam anyad asti ||
CVSam_1.10

satyam vaci drsi prasadamayata sarvasayasvasini panau
danavimuktir atmajananaklesantacinta matau |
samsakta hrdaye dayaiva dayita kaye pararthodyamo yasyaikah
purusah sa jivati bhave bhramyanty ajivah pare || CVSam_1.11

parapranatranapranihitadhiyam dharmajanani dayaivaika loke
sakalajanatajivitasudha |
asamanyam punyam munibhir uditam jñananayanair ahimsa samsare
svapurakusalaslaghyasaranih || CVSam_1.12

prananam pariraksanaya satatam sarvah kriyah
praninam pranebhyo 'py adhikam samastajagatam nasty eva
kimcit priyam |



punyam tasya na sakyate ganayitum yah purnakarunyavan
prananam abhayam dadati sukrti tesam ahimsavratah ||
CVSam_1.13

sa eva sattvabharanaprabhavabhurbhuvah prakamabharanam
narottamah |
mukhambuje yasya vasaty anatyaya sadaiva satyabharana sarasvati ||
CVSam_1.14

klinnam kosanisannam arthiviphalam salyayate yatparam vittam
klesanimittam eva malinam yatu svayam tatksayam |
yatkarunyaparopakaravikalam bhubharabhutam vapuh svarthasaktam
anarthasarthasadanam ma mastu tat kasyacit || CVSam_1.15

vandyah sa pumsam tridasabhivandyah
karunyapunyopacayakriyabhih |
samsarasaratvam upaiti yasya paropakarabharanam sariram ||
CVSam_1.16

paradravinanihsprhah parakalatraniskautukah parapranayavatsalah
paranikarabaddhaksamah |
parastutivisaradah paragunapavadojjhitah parartiharanodyato bhavati
bhuripunyair narah || CVSam_1.17

padmanam iva sa satam sagunata ya samsrayarha sriyah sa
srir bhadragajendramurtir iva ya danena vibhrajate |
tad danam navacandravad yad anisam manena sampuryate mano 'sau
trnavan na yah paricayamlanah sanaih susyati || CVSam_1.18

laksmir danaphala srutam samaphalam panih surarcaphalas
cesta dharmaphala parartiharanakridaphalam jivitam |
vani satyaphala jagatsukhaphalasphita prabhavonnatir bhavyanam
bhavasanticintanaphala bhutyai bhavaty eva dhih || CVSam_1.19

silam silayatam kulam kalayatam sadbhavam abhyasyatam
vyajam varjayatam gunam ganayatam dharme dhiyam badhnatam |
ksantim cintayatam tamah samayatam tattvasrutim
srnvatam samsare na paropakarasadrsam pasyami punyam
satam || CVSam_1.20

tirthani dirghadhvaparisramani bahuvyayani kratudambarani |
tapamsi muktva tanusosanani himsavirame ramatam matir vah ||
CVSam_1.21

yujva viprah sucir anucarah samyatatma tapasvi mantri vidvan
avanivanitabhusanam bhumipalah |
dharmodyane sukrtasalilasarasamsicyamane purnah so 'yam
krtayugataror bhavino bijavapah || CVSam_1.22

dambhena silavratam asprhatvam viraktata srotriyata mrdutvam |
etani mulani nigudhagudhakautilyalinani kalidrumasya || CVSam_1.23



yavanti danani vadanti santas tapamsi tirthani ca yani santi |
tatpunyam ekatra vibhati sarvam maharham ekatra ca nihsprhatvam ||
CVSam_1.24

satam adainyam vadanasya sobha nirlobhatantarvacasamayacña |
kayasya satsevyam asevyakatvam paner anuttanatalatvam eva || CVSam_1.25

manyah kulinah kulajat kalavan vidvan kalajñad vidusah
susilah |
dhani susilad dhanino 'pi data datur jita kirtir ayacakena ||
CVSam_1.26

taptais tivravrataih kim vikasati karunasyandini yady ahimsa kim
durais tirthasarair yadi samavimalam manasam satyaputam |
yatnad anyopakare prasarati yadi dhir danapunyaih kim anyaih kim
moksopayayogair yadi sucimanasam ucyate bhaktir asti || CVSam_1.27

iti dharmaprasamsa nama prathamah paricchedah |

dvitiyah paricchedah |

pradhanadhamnam nidhaye dhanaya namo' stu tasmai gunino 'pi yatnat |
yadasaya nirgunabhupatinam agre gunan sanyadasam nayanti ||
CVSam_2.1

danadidharmah kriyate dhanena dhanena dhanya dhanam apnuvanti |
dhanair vina kamakathapi nasti trivargamulam dhanam eva nanyat ||
CVSam_2.2

yat klibair bhatakukkutotkataranakrida samadisyate yan
murkhaih sukhalilaya kavisukalapasciram carvyate |
nicair uccataras ca sevakahayah svamyena yad vahyate tad vittasya
vilasanrttavasater udvrttavrttayitam || CVSam_2.3

puja dhanenaiva na satkulena kirtir dhanenaiva na vikramena |
rupam dhanenaiva na yauvanena kriya dhanenaiva na jivitena || CVSam_2.4

vrddhah prasiddha vibudha vidagdhah sura srutijñah kavayah
kulinah |
vilokayantah sadhanasya vaktram jayeti jiveti sada vadanti || CVSam_2.5

kruddhya yutam niscalapaksmanetram maunanvitam devam ivakulinam |
dinah kulinah pranamatkulinah krtañjalih stauti
dhanabhikamah || CVSam_2.6

tasmad alabdhadravinasya labhe labdhasya raksaniyame yatena |
samraksamanasya sada vivrddhau vrddhasya ca sthanavibhagasarge ||
CVSam_2.7

dharmadhano 'sasisuciyamah
preyasimitrabandhusthanotsahopacayavijayapranavidyakalaptau |
slaghye dehaprasamasamaye nirvivade vibhage vittatyage na bhavati
satam granthibandhanubandhah || CVSam_2.8



gosthi vitais caranacakracarya vesyaratih
sadhuvisesagandhah |
spardha suvesair nijavrttilajja pradhanam etan nidhanam dhananam ||
CVSam_2.9

jaya silavivarjita vyayavati mayanikayah suhrd duspuro gurur
arthabhoganicayair bandhur daridrah sathah |
dasas cauryaparo 'salas ca kupade putrah khalaih patitah so 'yam
klesasataptasamcayanidheh pratyaksalaksyah ksayah ||
CVSam_2.10

daksyam vittasya mulam sunayaparicayah sampadudyanasekah
pragalbhyam ratnavarsi vyasanavanasamunmulanam samyatatvam |
sriraksa mantraguptir vipadupasamanam varjanam durjananam
alasyam manavanam dhanavananalinasahyabharas tusarah ||
CVSam_2.11

himasahatvam ravitapabhitih kathamatir margajanapratiksa |
lajjabhimanah ksanasammukhatvam naksatracarca ca dhanasya
vighnah || CVSam_2.12

vesah pariklesavisesacinta paroparodhah svavasavalepah |
nadiphalanam iva sighraganam hanir dhananam grahane vilambah
|| CVSam_2.13

guruganakair abudhanam ksayacaturais cauramusakair vanijam |
kayasthagayanaganair bhumibhujam bhujyate laksmih || CVSam_2.14

daridryena kulam madena kusalam dvesena vidyaphalam silam
durjanasamgamena malinacarena suklam yasah |
alasyena dhanam prayati nidhanam laulyena manonnatir
yacñadainyaparigrahena ca gunagramah samagro nrnam || CVSam_2.15

maugdhyan mrgarthi raghunandano 'pi banah pramadad balir arjavena |
nalah kusangena yayatijas ca klesasahatvad vyasanany avapuh ||
CVSam_2.16

maugdhyam pramado 'visvasah kusangah klesabhiruta |
pañca samkocada dosah padminya iva sampadah || CVSam_2.17

kubhupakupantaralambanaptavittani randhrair ghatasamnibhanam |
asamvrttair indriyanamadheyaih pumsam payamsiva parisravanti ||
CVSam_2.18

sasvade navasaurabhe madhuliham padmodare bandhanam dipe ruparatah
prayanti satatapatat patangah ksayam |
gitenaiva mrgah patanti karinisparsena nita gajas tasmad
indriyasaktir eva sahasa pumsam vipaddutika || CVSam_2.19

kulam kuvrttya kalusikrtam taih krto gunaughas
trnatulyamulyah |
manasya mule nihitah kutharah praptam na vittam pariraksitam



yaih || CVSam_2.20

jatah satkulajah sa nicavinayi sevavamanair adhas tasyogram
patitah svamanayasasor drohena sapanalah |
tenasvastimata svahastanihitam yacñavisam bhaksitam vittam
yena na raksitam ripumukham tena sthitam viksitam || CVSam_2.21

dhavan sevitum eti sadhur adhamam kandhyas tato yaty asau nita
mulyatulam gunas ca gunibhih kascin na grhnati tan |
yacña manamahasanir dhanakrta praptam na kimcit taya kim kim
va na vidhiyate dhanadhiya dhanyah sa yasyasti tat || CVSam_2.22

vidyakalaparicayah ksitipalaseva
digdvipamargagirisambhramanaprayasah |
yuddhakriyas ca bhuvi bhojanalabhalobhat tadvittalabhyam iti vittavatam
pravadah || CVSam_2.23

tavad dharmakatha manobhavarucir moksasprha jayate yavat
trptisukhodayena na janah ksutksamakuksih ksanam |
prapte bhojanacintanasya samaye vittam nimittam vina dharme kasya
dhiyah smaram smarati kah keneksyate moksabhuh || CVSam_2.24

arthakrstim vidhatum katuratanapatur dambhikah
srijadanam janaty anyasahisnur
vitathanijagunastotrapathesv alajjah |
aryah kuryan na sevam kulavinayagunais tena muko 'rthanayam
tiksnanam margananam bhavati hi puratah ksmapater
laksalabhah || CVSam_2.25

ity arthaprasamsa nama dvitiyah paricchedah |

trtiyah paricchedah |

lalitalalanalilodañcadvilolavilocanotpalavanarucam cañcantinam
cayair iva carcita |
surabhisuhrdah paksacchatavrteva ca satpadaih
kusumadhanusah syama murtis tanotu sukhani vah || CVSam_3.1

bhramadbhramaraketakivikasadekapatraprabhah sanilamaninayaka iva
vimuktamuktalatah |
drsah sasikala iva pracitapaksmalesankita jayanti
harinidrsam amrtakalakutacchatah || CVSam_3.2

kratum dhananam phalam agryam ahuh phalam kratunam avivadi
punyam |
punyasya purnam phalam indraloko dvirastvarsah striya eva
nakah || CVSam_3.3

etah santi vadhuvilasakutila bhrukarmukasrenayah
karnantayatapatinas ca taruninetratribhagesavah |
nirdagdho 'ndhakavairina navamanahksobhabhiyogodbhavat samrambhad
avicarya kevalam asau mithya tapasvi smarah || CVSam_3.4



lajjavakro manasijadhanur bhruvilasena tanvyas cintapanduh
sprsati krsatam vakrakantya sasankah |
yaty evadhah prahasitarucidorlatabhyam mrnali klibam dhatte
kuvalayakulam kalimanam kataksaih || CVSam_3.5

ayomayanam hrdayesu tesam ko 'py asti nunam kulisopadesah |
sodhani yaih praudhavilasininam karnantamuktani vilocanani ||
CVSam_3.6

kuvalayamayi lolapange tarangamayi bhruvoh sasisatamayi vaktre
gatre mrnalalatamayi |
malayajamayi sparse tanvi tusaramayi smite disati visamam smrtya
tapam kim agnimayiva sa || CVSam_3.7

smarasaranisitaksyah kampayante na kesam kurava iva
kataksah praudhasalya manamsi |
bhvanajanajigisotsahayogaya yesam adhicapalataranam niscala
karnamaitri || CVSam_3.8

stanasthali harini sundarinam nitambabimbe rasanasanathe |
dhatte visesabharanabhimanalilanavollekhalipiprapañcam || CVSam_3.9

kantaya vilasadvilasahasitasvacchamsacascamaram samsaktav
abhisekahemakalasau yac candanankau stanau |
yatkartasvarakanti caru jaghanam simhasanam bhubhujam
samrajyam tad idam jayajayamayah sesas tu cintamayah ||
CVSam_3.10

nasaditani vanavasadrdhavratena citrani netracaritani mrgair
mrgaksyah |
tatkantir ujjvalarucivyasanad aho nu hemna hutasapatanair api naiva
labdha || CVSam_3.11

abhinavapayodharodgativisamasthitiharahamsamukhapatita |
saivalavaliva casyas trikakalita bhati romalata || CVSam_3.12

neyam tarunyas trivali tarangakusangini rajati romarajih |
snatva gato 'syam smarakelivapyam kalankalekham apahaya candrah
|| CVSam_3.13

karne kokilakaminikalaravah samtaptasucicayah
phullasokapalasacampakavanadyuddamadavanalah |
tanvangya virahe vasnatasamayah kalah kim anyan nrnam
dehoccatanam eva satpadaghataghranatithir manmathah ||
CVSam_3.14

apanduta madanakirtisakhi mukhendau praudhim bibharti virahe
harinayataksyah |
acchinnabaspavisararunanetrakonalinapratapam iva manmatham
udvahantyah || CVSam_3.15

viyoge tanvangya hrdayadamane dainyasadane ghane bhartrsnehan



madanadahane gharyacalane |
samasanne cintacyasanasamane pranagamane tanus tapamlane valati
nalinipatrasayane || CVSam_3.16

daksinyapranayena padapatite kante maya neksite prananam
jvalitah pravasapisunah sapanalah pasyasi |
etaih sambhramakatare kim adhuna mithyasamasvasanaih samtapaya
sakhi tvayaiva nanu me manopadesah krtah || CVSam_3.17

samayate patyau bahutaradinaprapyapadavim
samulanghyavighnagamanacaturam carunayana |
svayam harsodbaspa harati turagasyadaravati rajah skandhalinam
nijavasanakonavahananaih || CVSam_3.18

vasah kampavisrnkhalam vitilakam svedodgamadananam
samdasto 'dharapallavah kalayati svasosmana mlanatam |
duti tvadvacane sathasya kathinasyagre gate kunthatam matsnehad
vihitas tvaya kupitaya klesapravesah kiyan || CVSam_3.19

vyaptasv asokajvalanena diksu nirantarapatasilimukhasu |
ruddhasu jalair vanamañjarinam nasta gatih
panthakurangakasya || CVSam_3.20

vikasati sahakare duhsahe karnikare madhukaraparihare sasmite
sindhuvare |
ahaha virahabhitya kaminim kanthalagnam tyajati navavasante hanta
kapalikah kah || CVSam_3.21

tanvangya navasamgame vyavasite kante balan mekhalam moktum
svasavikasakampavikalah kanthe luthantyah sudham |
milatpadmanipiditaliranitah klibah kiranti ksanam
dhanyanam nananeti nihsahataya humkaragarbha girah || CVSam_3.22

gadhalingananiscalangalatika kantena ruddha balad
alambyalakavallarim vidadhata vakrambuje cumbanam |
kampraprasphuritarunadharadala bala nimilyaksini manye
manasajanmajivajananam japyam samabhyasyati || CVSam_3.23

kenaiva visikhah sphuracchikhisikhasakhasakha
maninimaunonmathaprthupratha virahininihsvasapaksanilah |
sahyante rativallabhasya
latabhanetrantatiksnananasamdastadharapallavagratarunisi
tkarasutkarinah || CVSam_3.24

ayur dirghataram tanotu nayanadvandvam kurangidrsam kirtim te
smitasamtatih stanatatasroni visalasriyam |
devasya trijagajjayaya patahe datte mrgaksigiror ity utsahasahe
hitaya vihita jane jananyasisah || CVSam_3.25

iti kamaprasamsa nama trtiyah paricchedah |

caturthah paricchedah



bhogabhogavilopakopakalahair astokasokakulam kamam kamam
akamadhamasamayam yogam viyoganugam |
rogodgaravikarapakavisamam nirmulya netravyathah sekam
moksaphalasya samsayataror ekam vivekam numah || CVSam_4.1

udyane mudhacandrika sasimukhigitam suhrtsatkatha kasyedam na
sukhadhikam sukhasakhim pritim param varsati |
kim tv etat
khalasaá¹…gasarparasanÄ•mÄ•taá¹…gakará¹‡Ä•Ã±calaprauá¸•hÄ•pÄ•á¹…gapataá¹…gapaká
aganikanagendrajalopamam || CVSam_4.2

balyam duhsahamohasamhatihatam ragolbanam yauvanam
vrddhatvam sakalopabhogakalanavaikalyasalyakulam |
vairagyena vina vinastavimalalokam sasokam sada samsare
saratam punah punar aho yatam vrtha jivitam || CVSam_4.3

drsta balakacesta yauvanadarpo 'tha vrddhavairagyam |
sapi gata so 'pi gatas tad api gatam svapnamayeyam || CVSam_4.4

punahpunarjanmasahasrahetur malimasah snehasamo 'sti nanyah |
pumsah pradipasya ca yah karoti sevonmukhatvam grhasamvibhage ||
CVSam_4.5

akrantam pisunair narendrabhavanam vidyagrham matsarair ayasair
dravinam kulam kutanayair nanavitogaih sukham |
sadhutvam khalavañcanaparibhavais cintasahasrair manas tan nasty eva na
yat sarosakalusam nirdosa ekah samah || CVSam_4.6

bhoge rogabhayam sukhe ksayabhayam vitte 'gnibhubhrdbhayam dasye
svamibhayam gune khalabhayam vamse kuyosidbhayam |
mane mlanibhayam jaye ripubhayam kaye krtantad bhayam sarvam
nama bhave bhaved bhayam aho vairagyam evabhayam || CVSam_4.7

krtam samajalena yair viratativratrsnam manah param
bhavaparabhavoddharanadhiradhuryair na te |
bhajanti jananijanaprasrtadugdhadharaghanastanapranayi tat punar
dasanasunyam asyam narah || CVSam_4.8

utsrjya samtosasukhamrtani prityai pararadhanasadhanani |
aho nu manani dhanani pumsam ghanani nidrasukhasadhanani ||
CVSam_4.9

vivekasvadhine vijanagamane janmasamane vikare samsare vyasanaparihare
'pi sukare |
puram lajja sadhoh prasavasamaye sonitamaye punah panim
murdhni ksipati yadi dhatriti patitah || CVSam_4.10

ayasaprasave vicaravirase lajjajugupsaspade ragandha viramanti naiva
kupade stribhoganamni cyutah |
cittam nasti sacetsam api nijakarse vimarsah ksanam
ratyanyesu paranmukhatvam anisam prapnoti nayam janah ||
CVSam_4.11



kesakule raktakasayapankakapalabhaji prakatasthidante |
kayasmasane ramate 'ngananam kamakulah kamukakakalokah ||
CVSam_4.12

aho trsna vesya sakalajanatamohanakari vidagdha mugdhanam
harati vivasanam samadhanam |
vipaddiksadaksasahataralataraih pranayinikataksaih
kutaksaih kapatakutilaih kamakitavah || CVSam_4.13

balyam kulirajananijanakapramoham tadyauvanam
kulatabhasubhagopayogam |
vrddhatvam apy upacitam kukalatraputraih satyam na kimcid idam atra
khacitramitram || CVSam_4.14

na kasya kurvanti samopadesam svapnopamani priyasamgatani |
jaranipitani ca yauvanani krtantadastani ca jivitani || CVSam_4.15

cintyante yadi nama ramanahusasvetadirajarsayah kim tair yati
visalakalakalanamilatkathakautukaih |
ganyantam svadrsaiva bhurivibhava drstas ca nastas ca
ye tasmat sarvam anityatakavalitam jñatva samah smaryatam ||
CVSam_4.16

yada lola laksmih ksitipatiranaranyaharini yada svapnomesa
tanughanatadidyauvanarucih |
yada kalah kamam janajalajakiñjalkamadhupas tada samsare 'sminn
avibudhamano noparamate || CVSam_4.17

samtosambhah pibati nibhrtasvaccham icchamayuri bhrantva
cantahkaranaharino yati visrantim antah |
linas cayam samatarujale sitale tapatantim milatkamas tyajati
niyatam mattacittadvipendrah || CVSam_4.18

yate bhoge smaranapadavim saktananaviyoge sokah stokam sprsati
na manah sarvatha nirvyathanam |
kale kale kila kalayatam antavatsarvamantah prayah kayaksayaparicaye
niscaye nirbharam nah || CVSam_4.19

yatu vyaktim kusumasamayah samcayah saurabhanam khe khelanto
malayanilayah samtatam vantu vatah |
kamah kamam ksapayatu dhrtim paksmalaksikataksaih
santis citte sthirasukhasakhi nirvikare mamastu || CVSam_4.20

jaranigirne subhagabhimane mlane sanair bhutilatapratane |
dhanavadane sithilabhimane dhrtir nidhane prasamabhidhane ||
CVSam_4.21

ragena sardham vayasi prayate gatesu bhogesu saha sprhabhih |
dehe ca mohena samam praline nirargalo 'sav apavargamargah || CVSam_4.22

cittam vatavikasipamsusacivam rupam dinantatapam bhogam
durgatagehabandhacapalam puspasmitam yauvanam |



svapnam bandhusamagamam tanum api prasthanapunyaprapam nityam
cintayatam bhavanti na satam bhuyo bhavagranthayah || CVSam_4.23

abhinnarthanarthah suhrdariparicchedarahitah samavajñamanah
sadrsasukhaduhkhavyatirekah |
na mauni namauni vanajalasamanasanamana na dainyam nadainyam
sprsati gunanairgunyaviratah || CVSam_4.24

sa dure haricandanasya na param harena kim harita no
kantakucamandalasya sulabha candre daridre kutah |
gite samgatir eva nasti samata tasyam na siddhamadhor nairasye
sahasaiva cetasi krte ya pritir ujjrmbhate || CVSam_4.25

labdhavadhih satyasukhamrtasya navapramodadbhutapurnakamah |
bharavatarad iva nirvrto 'ham tyagena sarvagrahasamgrahanam ||
CVSam_4.26

dhanarjanavicintanam hrdayaropitasavanam vrtha caranasatanam
khalakadaryasamsevanam |
sada vyasanasocanam priyaviyogadinananam vihaya grhamajjanam
vrajati punyavan nirjanam || CVSam_4.27

nasti svastikarah parah paribhavo dharmatmanam praninam
apattapasamaksamam dhanasamam nanyatkriyajivitam |
samsare param asti no 'tra sukhadam ramyam na ramananat
sarvaklesavinasanirvrtirasah ko nama moksat parah || CVSam_4.28

caturvargopadesena ksemendrena yad arjitam |
punyam tenastu loko 'yam caturvargasya bhajanam || CVSam_4.29

iti moksaprasamsa nama caturthah paricchedah |

samapto 'yam caturvargasamgrahah |
— Ksemendra: Caturvargasamgraha (Academic edition — see source file header)


